
Kristus buok roakkadvuođain, moft alelessi, nuft maida dal gudniettujuvvut šadda muo rubmaš sist, lekkus ællem daihe jabmem boft,

21 dastgo ællet dat munji Kristus læ, ja jabmet vuoitto læ.

22 Mutto jos dat, oaǯe sist ællet, munji šaddo adda daǥostam, de im dieđe guabba valljit.

23 Dastgo guoftadastam guoft guvllui, halidedin dast vuolgget ja Kristus lut orrot; dastgo dat sagga buorebrak læi;

24 mutto oaǯe sist orrot darbašlabbo læ din gæččen.

25 Ja dam dieđam, ja dam ala nanos læm, atte orom ja orromen læm din buokai lut digjidi auddanæbmen ja illon osko sist;

26 vai din ramadussadek Kristus Jesus sist lassanifči muo boft, go fastain din lusa boađam.

27 Vagjolækket aive dokkalaǯǯan Kristus evangelium sist, vai, go boađam ja din oainam, daihe din lut im læk, vai almaken gulam, atte oft vuoiŋa sist di bissobættet, ja atte oft sielost di oftanaǥa muin barggamen læppet evangelium osko audast,

28 ja atte æppet di guđege dafhost balo valde vuosstaičuoǯǯoi ditti, mi sigjidi mærkkan læ hævvanæbmen, mutto digjidi besstujubmen, ja vela Ibmelest.

29 Dastgo digjidi addujuvvum læ Kristus ditti, i dušše fal su ala osskot, mutto maida su ditti gillat,

30 daid garra bargoid anededin, maid di must oaidnam læppet, ja dal must gullabættet.

